
ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ «ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ՓՈՐՁԱՔՆՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ՀԱՏԿԱՑՆԵԼՈՒ ՄԱՍԻՆ» 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1.	Ընթացիկ իրավիճակը և իրավական ակտի ընդունման անհրաժեշտությունը
«Շրջակա միջավայրի վրա ազդեցության փորձաքննական կենտրոն›› ՊՈԱԿ-ը (այսուհետ՝ ՊՈԱԿ) իրեն վերապահված լիազորություններն իրականացնում է «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք)  շրջանակներում` սահմանված ժամկետում և կարգով: Մինդեռ հաշվի առնելով փորձաքննական գործընթացի բազմաբնույթ լինելու հանգամանքը և մասնագիտական բարձր մակարդակ ունենեցող անձնակազմ ունենալու անհրաժեշտությունը, ինչպես նաև ՊՈԱԿ-ի աշխատակիցների գերծանրաբեռնվածությունը, որը կավելանա «Շրջակա միջավայրի վրա ազդեցության և փորձաքննության մասին» նոր օրենքն ուժի մեջ մտնելու արդյունքում, առաջնահերթ խնդիր է դարձել վերանայել աշխատավարձերի մակարդակը՝ հաշվի առնելով այն փաստը, որ ներկայումս աշխատավարձերի ցածր լինելու պատճառով, նկատվում է կազմակերպության մասնագետների արտահոսք։ Վերջին վեց ամիսների ընթացքում աշխատանքից ազատվել են կազմակերպության համար մասնագիտական մեծ ներուժ ունեցող 4 փորձագետ, որը  կազմում է մասնագետների 40%-ը։ Աշխատողների հոսունությունը պայմանավորված է աշխատավարձերի ցածր մակարդակով։ Մասնագիտական նման որակավորում ունեցող աշխատակիցները մասնավոր հատվածում առավել մրցունակ են։ Կազմակերպությունում առկա են մասնագետների թափուր հաստիքներ, որոնց համալրումը չի իրականացվում գործընթացի մեծ պատասխանատվությամբ և աշխատավարձերի անհամեմատ ցածր լինելու պատճառով։ 
Նշված Օրենքի պահանջների ապահովումն իրականացնելու համար անհրաժեշտ է առնվազն ևս 7 հաստիքի (4-ը մասնագետ/փորձագետ, 1-ը արխիվային գործերի մասնագետ և 2 սպասարկող)  ավելացում՝ պայմանավորված ոչ միայն գործունեության տեսակների ավելացմամբ, փորձաքննվող գործերի քանակի աճով, այլ նաև   փորձաքննության ընթացքում նախատեսվող գործունեության տարածքի տեղազննման նոր պահանջով։ Ներկայումս 1 մասնագետի հաշվով ծանրաբեռնվածությունը կազմում է տարեկան 50 փորձագիտական աշխատանք, իսկ Օրենքի ընդունմամբ ավելանալու է ավելի բարդ և պատասխանատու գործունեության տեսակների քանակը: 
2023 թվականի առաջին եռամսյակում ՊՈԱԿ-ում մուտքագրված է 90 նախագիծ, նախորդ տարվա նույն ժամանակահատվածի 79 նախագծի համեմատ, որտեղ աշխատում են ընդամենը 11 մասնագետ, որոնց միջին ամսական աշխատավարձը կազմում է 267,3 հազար դրամ աշխատավարձով: Ներկայիս մասնագիտական ներուժով հնարավոր է ուսումնասիրել տարեկան մոտ 170 շրջակա միջավայրի վրա ազդեցության գնահատման հաշվետվություն և տրամադրել համապատասխան փորձագիտական եզրակացություն։ 
2022 թվականին ուսումնասիրված գործերի քանակը կազմել է 365, տրվել է 96 տեխնիկական առաջադրանք և 203 փորձագիտական եզրակացություն, որից 9-ը՝ բացասական։
2.	Առաջարկվող կարգավորման բնույթը
 Ստեղծված իրավիճակը կարգավորելու նպատակով, առաջարկվում է մասնագետների քանակը համալրել 4 հաստիքով` 2 գլխավոր և 2 առաջատար մասնագետներով (փորձագետներով), ինչպես նաև սույն թվականի հունիս ամսից բարձրացնել ՊՈԱԿ-ի աշխատակիցների աշխատավարձերը մոտ կրկնակի անգամ։ Արդյունքում  մասնագետների միջին ամսական աշխատավարձը կկազմի 541.3 հազ․ դրամ՝ է 267,3 հազար դրամի դիմաց, իսկ ՊՈԱԿ-ի բոլոր աշխատողների միջին ամսական աշխատավարձը՝ 492.8 հազար դրամ` 267,1 հազար դրամի դիմաց: Հաստիքների թվի և  աշխատավարձերի ավելացումը պայմանավորված է ՊՈԱԿ-ի բնականոն գործունեությունն ապահովելու անհրաժեշտությամբ: Աշխատավարձերի չափերը կհամապատասխանեցվեն պաշտոնների համար սահմանված գործառույթներին։ Աշխատավարձի մասով 6 ամսվա կտրվածքով ավելացվող գումարի չափը կկազմի մոտ 46,4 մլն դրամ։
 Ելնելով վերոգրյալից՝ 7 նոր հաստիքի ավելացման պարագայում իրականացվել է լրացուցիչ կապի ծառայությունների, գրասենյակային, տնտեսական պարագաների, նյութերի ու գործուղումների համար նախատեսված ծախսերի վերահաշվարկ, ինչպես նաև նախատեսվել է նոր վարչական տեխնիկայի ձեռք բերման ծախսեր: Ծախսերը հիմնավորող համապատասխան տեղեկանքները կցվում են։
Հաշվի առնելով, որ անրաժեշտություն է առաջանում 7 նոր հաստիքները զբաղեցնող աշխատողներին ապահովել համապատասխան գույքով և վարչական տեխնիկայով՝ առաջարկվում է ՀՀ 2024-2026թթ․ ՄԺԾԾ չափաքանակներով 2024 թվականի ՊՈԱԿ-ի վարչական սարքավորումների ձեռք բերման նպատակով նախատեսված 10․4 մլն․ դրամ գումարից 3,9 մլն․դրամն իրականացնել 2023 թվականին։
Հաշվի առնելով, որ սույն նախագծով ՊՈԱԿ-ին տրվող լրացուցիչ պահանջվող ծախսերը գերազանցում են ԱԱՀ  (ՊՈԱԿ-ի 2023 թվականի պետական բյուջեով նախատեսված 69,3 մլն․դրամ + սույն նախագծով լրացուցիչ պահանջվող 50,2 մլն․դրամ=119.5մլն․դրամ ԱԱՀ շրաջանառության գերազանցող շեմ ՀՀ Հարկային օրենսգիրք Հոդված 4 կետ 1․ ենթակետ 48) և հոդված 59 կետ 2․ ենթակետ 5 )
Ընդհանուր առմամբ՝ 2023 թվականի ՊՈԱԿ-ի կարողությունները բարելավելու և բնականոն գործունեությունը ապահովելու նպատակով՝ պահանջվող լրացուցիչ ծախսերը կկազմեն 55 078.4 հազ․ դրամ՝ ներառյալ ԱԱՀ որից՝
51 124.0 հազ․ դրամ կուղղվի 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11001 «Շրջակա միջավայրի վրա ազդեցության գնահատում և փորձաքննություն» միջոցառմամբ նախատեսված ՊՈԱԿ-ի ընթացիկ ծախսերի իրականացմանը՝ ներառյալ ԱԱՀ-ն (հաշվարկը կցվում է),
3 954,4 հազ․ դրամ կուղղվի 1016 «Շրջակա միջավայրի վրա ազդեցության գնահատում և մոնիթորինգ» ծրագրի 32001 ««Շրջակա միջավայրի վրա ազդեցության փորձաքննական կենտրոն» ՊՈԱԿ-ի տեխնիկական հագեցվածության բարելավում» միջոցառմանը՝ ՊՈԱԿ-ի վարչական տեխնիկայի ձեռք բերման նպատակով։ Միջոցառումը կիրականացվի շրջակա միջավայրի նախարարության կողմից։ Սույն միջոցառման մասով նախատեսված գումարը առաջարկվում է նվազեցնել ՀՀ 2024-2026 թվականների ՄԺԾԾ քննարկումների արդյունքում ՀՀ 2024 թվականի պետական բյուջեով ՊՈԱԿ-ի վարչական տեխնիկայի ձեռք բերման համար նախատեսված ոչ ֆինանսական ծախսերից։
27.06.2023 թվականին կայացած Ֆինանսատնտեսական նախարարական կոմիտեի նիստում քննարկման դրված նախագծի վերաբերյալ հնչեցված դիտարկումների վերաբերյալ համապատասխան պարզաբանումներ։


1․ Առաջարկվում է ՊՈԱԿ-ի վարչական տեխնիկայի ձեռք բերումն իրականացնել ՀՀ 2024 թվականի բյուջետային հատկացումների հաշվին՝ օգտագործելուվ կազմակերպության առկա տեխնիկական ներուժը։

Առաջարկվող տարբերակով հնարավոր չէ առաջնորդվել, քանի որ սույն նախագծով նախատեսվում է ՊՈԱԿ-ի հաստիքային մասնագետների թիվը ավելացնել 5-ով, որոնց աշխատանքի բնականոն ընթացքը ապահովելու համար անհրաժեշտ է ձեռք բերել լրացուցիչ նոր համապատասխան համակարգչային տեխնիկա և գրասենյակային գույք, ինչի հնարավորությունը ներկայումս կազմակերպությունը չունի։ Բացի նշված հանգամանքից,  ՊՈԱԿ-ում առկա համակարգիչների տեխնիկական պարամետրերը հնացած են և չեն բավարարում անհրաժեշտ մասնագիտական ծրագրերի աշխատանքի ապահովմանը։

2․ Անհրաժեշտ է ներկայացնել ՊՈԱԿ-ի կողմից մատուցված ծառայությունների դիմաց գանձվող պետական տուրքի գումարների մուտքերի դինամիկան։

	«Պետական տուրքի մասին» ՀՀ օրենքում փոփոխություն կատարելու մասին» օրենքի նախագծով նախատեսվում է տուրքի դրույքաչափերի վերանայում, մասնավորապես՝
-     Ա կատեգորիայի համար կսահմանվի 1 միլիոն դրամ՝ իսկ ոչ մետաղական օգտակար հանածոների արդյունահանման համար՝ 500 հազար դրամ՝ գործող Ա կատեգորիայի 500 հազար և Բ կատեգորիայի 400 հազարի փոխարեն։ 
-     Բ կատեգորիայի  համար սահմանվել է 300 հազար դրամ գործող՝ Գ կատեգորիայի 15 հազարի փոխարեն։
-  հայտի ուսումնասիրության համար, որով կառավարության կողմից սահմանված չափորոշիչների հիման վրա որոշվելու է արդյո՞ք նախագիծը ընդլայնման, վերազինման, վերակառուցման և այլ դեպքերում ենթակա է փորձաքննության՝ պետական տուրքը  սահմանվել է 15  հազար դրամ,
- ինչպես նաև սահմանվել է 30 հազար դրամ պետական տուրք՝ լիցենզիա ստանալու համար։
2022 թվականին ՀՀ պետկան բյուջե փաստացի մուտքերը կազմել են 50,5 մլն դրամ, իսկ օրենսդրական փոփոխությունից հետո 2023 թվականին կանխատեսվող մուտքերը կկազմեն ընդհանուր մոտ 135,4 մլն․դրամ (պլանավորված 80,3 մլն․դրամին գումարվում է 2-րդ կիսամյակից հետո կանխատեսվող լրացուցիչ ևս 55,1 մլն․դրամ՝ պայմանավորված այն հանգամանքով, որ օրենքով նախատեսված փոփոխությունները ուժի մեջ են մտնում 2-րդ կիսամյակից) և 2024 թվականին 208.0 մլն դրամ։

3․Առաջարկվում է նախագծով ներկայացված «Շրջակա միջավայրի վրա ազդեցության փորձաքննական կենտրոն» ՊՈԱԿ-ի լրացուցիչ հատկացմամբ պայմանավորված ավելացնել նաև արդյունքային կատարողական ցուցանիշներ։

Լրացուցիչ հատկացման պահանջը հիմնականում պայմանավորված է առկա ծանրաբեռնվածության և ցածր աշխատավարձի պատճառով մասնագետների արտահոսքը կանխելու, նոր համապատասխան մասնագետներ ներգրավելու, ինչպես նաև նոր աշխատողների ավելացմամբ պայմանավորված լրացուցիչ ծախսերի իրականացմամբ։
Պայմանավորված «Շրջակա միջավայրի վրա ազդեցության գնահատման և փորձաքննության մասին» նոր օրենքով, և այն հանգամանքով, որ արդեն իսկ 2023 թվականի հունիսի 22 դրությամբ մուտքագրված գործերի քանակը կազմում է 214, հրատապ անհրաժեշտություն է առաջացել ներգրավել լրացուցիչ մասնագեներ։ Եվ ելնելով  շրջակա միջավայրի վրա ազդեցության փորձաքննության  գործընթացի առանձնահատկությունից խիստ հրատապ է բարձր որակավորում ունեցող մասնագետների ներգրավումը, որը հնարավոր կլինի ապահովել համապատասխան վաձատրության պարագայում՝ (միջին ասշխատավարձը նախատեսվում է 492.8 հազ․ դրամ)
Հարկ է նշել, որ վերոնշյալ ժամանակահատվածում տրամադրվել է 106 եզրակացություն, որն էլ հիմք է հանդիսացել արդյունքային ցուցանիշներն անփոփոխ թողելու համար՝ հաշվի առնելով որ յուրաքանչյուր մուտքագրված հայտ ուսումնասիրվում և փորձաքննվում է, սակայն ոչ բոլորի համար կարող է տրվել փորձագիտական եզրակացություն՝ պայմանավորված տարբեր հանգամանքներով։
Հաշվի առնելով, որ  Շրջակա միջավայրի վրա ազդեցության գնահատման և փորձաքննության մասին» նոր օրենքն ուժի մեջ է մտել ս․թ․հունիսի 9-ից՝ արդյունքային ցուցանիշները ենթակա կլինեն վերանայման 2024 թվականի բյուջետային գործընթացի շրջանակներում։
4․ Առաջարկվել է նախագիծը լրամշակել և գումարի հատկացումը պահուստային ֆոնդի փոխարեն իրականացնել եկամուտների ու ծախսերի ավելացման ձևաչափով։
Ֆինանսների նախարարության առաջարկով նախագծի կառուցվածքը լրամշակվել է և գումարի հատկացումը Կառավարության ՀՀ 2023 թվականի պետական բյուջեի պահուստաֆոնդի փոխարեն կիրականացվի եկամուտների ու ծախսերի ավելացման ձևաչափով։ 
04.07.2023 թվականին կայացած Ֆինանսատնտեսական նախարարական կոմիտեի նիստում քննարկման դրված նախագծի վերաբերյալ հնչեցված դիտարկումների հիման վրա ավելացվել է ՊՈԱԿ-ի ՀՀ 2023 թվականի արդյունքային կատարողական ցուցանիշները (Նախագծի Հավելված N8 1016 ծրագրի 11001 միջոցառում), և ՊՈԱԿ-ի կողմից մատուցվող ծառայություններից կանխատեսվող մուտքերը (սույն Նախագծի Հավելված N2 և N10)։ 


3, Ակնկալվող արդյունքը
Որոշման նախագծի ընդունմամբ և հավելյալ ֆինանսական միջոցների առկայության դեպքում` 7 հաստիքի ավելացման պարագայում, առավել արդյունավետ կդառնա Օրենքով սահմանված ժամկետներում շրջակա միջավայրի վրա ազդեցության գնահատման և փորձագիտական եզրակացությունների տրամադրման գործընթացը, ինչպես կապահովվի նոր օրենքով սահմանված պահանջների իրականացումը։

4.	Նախագծի մշակման գործընթացում ներգրավված ինստիտուտները և անձինք
	Շրջակա միջավայրի նախարարություն

5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ կետ 14 «Հիդրոօդերևութաբանության և շրջակա միջավայրի մշտադիտարկման համակարգի արդիականացում՝ դիտարկումների նորագույն տեխնոլոգիաների կիրառմամբ» ուղղությունից։


